
Татарстан Республикасы Министрлар Кабинетының «Татарстан 

Республикасында энергия ресурсларының нәтиҗәлелеге» Татарстан Республикасы 

дәүләт программасын раслау турында» 2013 елның 4 декабрендәге 954 номерлы 

карары белән расланган «Татарстан Республикасында энергия ресурсларының 

нәтиҗәлелеге» Татарстан Республикасы дәүләт программасының энергияне саклауга 

һәм һәм энергетика нәтиҗәлелеген арттыруга мәгълүмати ярдәм күрсәтү һәм 

пропагандалау чараларын гамәлгә ашыру максатларында,  

б о е р ы к  б и р ә м: 

1. Ел саен үткәрелә торган «Без энергонәтиҗәлелекне сайлыйбыз» яшь 

инициативалар республика конкурсы турында нигезләмә расларга. 

2. Татарстан Республикасы Сәнәгать һәм сәүдә министрлыгының «Ел саен 

үткәрелә торган «Без энергонәтиҗәлелекне сайлыйбыз» яшь инициативалар 

республика конкурсын уздыру турында» 2022 елның 29 декабрендщге 288-ОД 

номерлы боерыгын көчен югалткан дип танырга. 

3. Министрлыкның юридик бүлегенә әлеге боерыкны Татарстан 

Республикасы Юстиция министрлыгында законнарда билгеләнгән срокта дәүләт 

теркәвенә алу өчен җибәрүне тәэмин итәргә. 

4. Җыелма бүлеккә әлеге боерыкны Татарстан Республикасы Сәнәгать һәм 

сәүдә министрлыгының рәсми сайтында әлеге боерыкны теркәгәннән соң бер эш 

көне эчендә урнаштырырга. 

5. Әлеге боерык рәсми рәвештә басылып чыккан көненнән үз көченә керә. 

6. Әлеге боерык үтәлешен тикшерүдә тотуны Татарстан Республикасы 

сәнәгать һәм сәүдә министры урынбасары М.Ф.Миңнебаевка йөкләргә. 

 

 

Татарстан Республикасы  

Премьер-министры урынбасары –  

министр                                                                                     О.В.Коробченко  

Татарстан Республикасы 

Сәнәгать һәм сәүдә 

министрлыгының 2024 елның 

13 февралендщге 25-ОД 

номерлы боерыгы белән 

расланды 

 

 

Ел саен үткәрелә торган «Без энергонәтиҗәлелекне сайлыйбыз» 

 яшь инициативалар республика конкурсы турында нигезләмә 

 

1. Гомуми нигезләмәләр 

 

1.1. Әлеге Нигезләмә ел саен үткәрелә торган «Без энергонәтиҗәлелекне 

сайлыйбыз» яшь инициативалар республика конкурсында (алга таба – Конкурс) 

катнашу кагыйдәләрен, аны оештыру һәм үткәрү тәртибен билгели. 

1.2. Конкурс ел саен Энергетика һәм энергия ресурсларының нәтиҗәлелеге 

буенча Татарстан халыкара форумын (алга таба – ТХФ форумы) үткәрү 

кысаларында үткәрелә һәм фәнни-техник һәм инновация эшчәнлеген активлаштыру, 

гомуми белем бирү оешмалары укучыларының, һөнәри белем бирү оешмалары һәм 

югары белем бирү мәгариф оешмалары студентлары һәм аспирантларының фәнни-

техник һәм инновацияле эшләнмәләрен ачыклау һәм аларга ярдәм итү, шулай ук 

яшьләр арасында энергияне сак тоту һәм энергия нәтиҗәлелеген популярлаштыруга 

юнәлдерелгән. 

1.3. Конкурсны оештыручылар булып Татарстан Республикасы Сәнәгать һәм 

сәүдә министрлыгы (алга таба – Министрлык), «Татарстан Республикасы Энергия 

ресурсларының нәтиҗәле технологияләре үзәге» дәүләт автоном учреждениесе (алга 

таба – «Татарстан Республикасының Энергия-ресурс нәтиҗәлелеге технологияләре 

үзәге» ДАУ) тора. 

1.4. Конкурста гомуми белем бирү оешмалары укучылары, 16 яшьтән алып 

гариза тапшыру мизгеленә 30 яшен тутырган һөнәри белем бирү оешмалары һәм 

югары белем бирү оешмалары студентлары һәм аспирантлары катнаша.  

1.5. Конкурс материалларын кабул итә башлау һәм тәмамлау датасы ел саен 

Татарстан Республикасы Министрлар Кабинеты карары белән билгеләнеп, ТЭФ 

форумы узганчы 14 эш көненнән дә соңга калмыйча билгеләнә. Агымдагы елда 

конкурс материалларын кабул итүнең башлану һәм тәмамлану датасы Конкурс 

уздыру турында хәбәрдә күрсәтелә. 

1.6. Конкурсны үткәрү турында белдерү Министрлык сайтында 

(http://mpt.tatarstan.ru) «Эшчәнлек» - «Энергияне сак тоту һәм энергия 

нәтиҗәлелеген арттыру» «Конкурслар» - «Ел саен үткәрелә торган «Без 

энергонәтиҗәлелекне сайлыйбыз» яшь инициативалар республика конкурсы» 

бүлегендә конкурс материалларын кабул итү тәмамланырга ун эш көненнән дә соңга 

калмыйча урнаштырыла. 

1.7. Конкурс уздыру турында белдерүдә түбәндәге мәгълүмат булырга тиеш: 

Конкурсның предметы; 

номинацияләр, Конкурс материалларын бәяләү нигезләре һәм тәртибе; 

Конкурс материалларын кабул итә башлау һәм тәмамлау көне; 

Конкурс материалларын тапшыру вакыты һәм урыны; 

Конкурс материалларын бирү вакыты һәм тәртибе; 

бүләкнең күләме һәм рәвеше; 

Конкурс нәтиҗәләрен игълан итү тәртибе һәм чорлары; 

конкурс материалларын кабул итүне гамәлгә ашыручы затның элемтәгә керү 

өчен телефон номеры; 

Конкурс материалларының исемлеге. 

1.8. Конкурс катнашучылар өчен түләүсез нигездә үткәрелә. 

 

2. Конкурс номинацияләре 

 

2.1. Конкурс түбәндәге номинацияләр буенча үткәрелә: 

 

2.1.1. Гомуми белем бирү оешмалары укучылары өчен номинация: 

«Энергонәтиҗәле кеше – энергонәтиҗәле җәмгыять». 

Номинация кысаларында энергияне сак тоту кирәклеген күрсәтә торган һәм 

гамәли тәкъдимнәр бирә торган мәгълүмати продукт (бастырылган кәгазь, гәҗит, 

плакат, буклет, тәкъдирнамә, видеоролик яки башка мультимедиа продукты) 

тәкъдим итү тәкъдим ителә. 

 

2.1.2. Һөнәри белем бирү оешмалары һәм югары белем бирү мәгариф 

оешмалары студентлары һәм аспирантлары өчен номинацияләр: 

«Энергияне сак тоту һәм энергетика нәтиҗәлелеген арттыру буенча иң яхшы 

инженер-техник чишелеш». 

Номинация кысаларында каралган темалар: 

энергонәтиҗәлелек һәм энергияне сак тоту белән идарә итүнең 

автоматлаштырылган мәгълүмат системалары; 

кондиционерлау һәм җилләтү; 

җылылык белән тәэмин итү, су белән тәэмин итү; 

электр энергиясе белән тәэмин итү; 

электр энергиясен тапшыру; 

яңартыла торган энергия чыганаклары; 

яктырту системалары; 

әйләнә-тирә мохитне саклау; 

электр һәм җылылык энергиясен җитештерүне углеродтан арындыру; 

энергетика үсешенең инновацияле проектлары. 

 

«Энергияне сак тоту һәм энергия нәтиҗәлелеген арттыру буенча иң яхшы 

оештыру һәм мәгълүмати чаралар». 

Номинация кысаларында каралган темалар: 

энергияне сак тоту һәм энергия нәтиҗәлелеге өлкәсендә белем бирү; 

энергетика менеджменты; 

энергия нәтиҗәлелеге өлкәсендә халыкара хезмәттәшлек; 

энергияне сак тоту һәм энергия нәтиҗәлелеге өлкәсендә популярлаштыру. 

2.1.3. Гомуми белем бирү оешмалары укучылары, һөнәри белем бирү 

оешмалары һәм югары белем бирү оешмалары студентлары һәм аспирантлары өчен 

номинация: 

«Энергия ресурсларының нәтиҗәлелеге һәм энергияне сак тоту буенча иң 

үзенчәлекле фикер». 

 

2.2. Бер катнашучы Конкурста катнашу өчен 2.1 пунктта күрсәтелгән 

номинацияләрнең берсенә иң күбе бер гариза бирергә хокуклы. 

2.3. Конкурс материалларын бәяләү түбәндәге критерийлар буенча башкарыла:  
 

№ Бәяләү критерийлары Баллар саны 

1. Темага туры килүе (катнашучы тарафыннан теманың эчтәлеген аңлау 

тирәнлеге) 

1 башлап 10 

кадәр 

2. Эшнең эчтәлеге (теманы ачу тулылыгы, фикеренең үзенчәлеклелеге, эшнең 

мәгълүматлылыгы, гамәли кыйммәте һәм нәтиҗәләрне гамәлгә кертү 

мөмкинлеге, гамәли нәтиҗәне күрсәтү, нәтиҗәләрнең һәм тәкъдимнәрнең 

нигезлелеге) 

1 башлап 20 

кадәр 

3. Эшнең рәсмиләштерелеше (тасвирламаның дөреслеге һәм мантыйкыйлыгы, 

чыганакларны сайлап алу нигезләре, аларны куллану һәм анализлау 

нигезләре; күрсәтмәлелек) 

1 башлап 10 

кадәр 

Гомуми баллар саны  40 

 

3. Конкурска материаллар тапшыру һәм аларны рәсмиләштерү тәртибе  

 

3.1. Конкурс материаллары рус һәм татар телләрендә башкарылырга мөмкин. 

3.2. Конкурс материаллары түбәндәгеләрне үз эченә алырга тиеш: 

әлеге Нигезләмәгә 1 нче кушымтадагы форма буенча гариза һәм әлеге 

Нигезләмәгә 2 нче кушымта буенча таләпләргә ярашлы рәвештә рәсмиләштерелгән 

проект паспорты; 

әлеге Нигезләмәнең 3 нче һәм 4 нче кушымтасындагы рәвешләрдә шәхси  

мәгълүматларны эшкәртүгә ризалык; 

«Энергонәтиҗәле кеше – энергонәтиҗәле җәмгыять» номинациясе өчен: 

энергияне сак тоту кирәклеген ачык рәвештә күрсәтә торган мәгълүмати продукт 

(бастырылган кәгазь, гәҗит, плакат, буклет, тәкъдирнамә (5-10 слайд, файлның 

рәвеше – PDF), видеоролик яки башка мультимедиа продукты); 

«Энергияне сак тоту һәм энергетика нәтиҗәлелеген арттыру буенча иң яхшы 

инженер-техник чишелеш» һәм «Энергияне сак тоту һәм энергия нәтиҗәлелеген 

арттыру буенча иң яхшы оештыру һәм мәгълүмати чаралар» номинациясе өчен: 

тәкъдирнамә (5-10 слайд, файлларның рәвеше – PDF).  

3.3. Конкурс материаллары әлеге Нигезләмәнең 2 нче кушымтасында 

күрсәтелгән таләпләр нигезендә рәсмиләштерелә.  

3.4. Конкурс материаллары электрон почта адресына электрон рәвештә бирелә: 

cetrt@mail.ru. 

3.5. Гариза Министрлыкка кергән көнне электрон рәвештә теркәлә. 

3.6. Тәкъдим ителгән конкурс материалларының әлеге Нигезләмәнең 3 бүлеге 

һәм әлеге Нигезләмәнең 2 нче кушымтасы таләпләренә туры килмәве ачыкланган 

очракта, Министрлык, конкурс материалларын теркәгәннән соң эш көннәрендә 

mailto:cetrt@mail.ru

исәпләнә торган бер көнлек чорда катнашучыга гаризада күрсәтелгән электрон 

адрес буенча, тәкъдим ителгән конкурс материалларын эш көннәрендә исәпләнелә 

торган ике көнлек чорда өстәмә эшләп бетерү кирәклеге турында хәбәр итә. 

Әлеге Нигезләмәнең 3 бүлеге һәм әлеге Нигезләмәгә 2 нче кушымта 

таләпләренә туры килмәгән конкурс материаллары кабат тәкъдим ителгән очракта, 

эш Конкурска кертелми. Министрлык яңадан тапшырылган конкурс материалларын 

теркәү көненнән соң эш көннәрендә исәпләнелә торган бер көнлек чорда, 

катнашучыга гаризада күрсәтелгән электрон адрес буенча әлеге Нигезләмәнең 3 

бүлеге таләпләренә туры килмәве сәбәпле, конкурс материалларын кире кагу 

турында хәбәр итә.  

Министрлык түбәндәге очракларда Конкурста катнаштырудан баш тарта: 

катнашучы «Чит ил йогынтысында булган затлар эшчәнлеген тикшереп тору 

турында» 2022 елның 14 июлендәге 255-ФЗ номерлы федераль закон нигезендә чит 

ил агенты статусына ия;  

катнашучының яше заявка бирү вакытына 16 яшьтән 30 яшькә кадәрге 

критерийга туры килми. 

 

 

4. Конкурс комиссиясе. Конкурска йомгак ясау һәм җиңүчеләрне бүләкләү 

 

4.1. Конкурсны үткәрү өчен Министрлык тарафыннан конкурс комиссиясе 

төзелә, ул рәис, рәис урынбасары һәм комиссия әгъзаларыннан тора. Конкурс 

комиссиясенең саны алты кешедән дә ким була алмый. Конкурс комиссиясе, әгәр 

аның утырышында әгъзаларының гомуми санының кимендә 50 проценты катнашса, 

карарлар кабул итәргә хокуклы була.  

4.2. Конкурс комиссиясе рәисе конкурс комиссиясе эшчәнлегенә җитәкчелек 

итә, утырышларда рәислек итә, аның эшен оештыра, аңа йөкләнгән бурычларны 

үтәү өчен шәхси җаваплылык тота. Конкурс комиссиясе рәисе булмый торган чорда 

аның вазыйфалары конкурс комиссиясе рәисе урынбасарына йөкләнә. 

4.3. Конкурс комиссиясе түбәндәге вазыйфаларны башкара: 

Конкурска тәкъдим ителгән конкурс материалларын карый; 

Конкурс материалларын әлеге Нигезләмәнең 2 бүлегендә күрсәтелгән нигезләр 

буенча бәяли; 

Конкурска йомгак ясый. 

4.4. Конкурс комиссиясе тарафыннан Конкурска тәкъдим ителгән конкурс 

материалларын карау нәтиҗәләре буенча һәр номинация буенча бер җиңүче  

(1 урын) билгеләнә. 

Тиешле номинация буенча бер генә катнашучыдан гариза бирелгән очракта, 

Конкурста җиңүче билгеләнми. 

4.5. Конкурс нәтиҗәләре буенча карар чыгару буенча Конкурс комиссиясе 

утырышы турыдан-туры/читтән торып үткәрелә. 

Министрлык Конкурста катнашучылардан Конкурс материалларын кабул итү 

тәмамланганнан соң бер эш көне эчендә аларны Конкурс комиссиясе әгъзаларына 

җибәрә. 

Конкурс комиссиясе әгъзалары, Конкурста катнашучыларның тәкъдим ителгән 

Конкурс материалларын карап чыгып, аларны алганнан соң ике эш көне эчендә, 

әлеге Нигезләмәнең 2.3 пунктында күрсәтелгән бәяләү критерийларына ярашлы 

рәвештә баллар биреп, Конкурс материалларының үз бәяләрен Министрлыкка 

җибәрәләр. 

Министрлык Конкурс комиссиясе әгъзаларыннан Конкурс материалларын 

бәяләүне алган көнне:  

Конкурс комиссиясе әгъзалары тарафыннан һәр номинация буенча 

җиңүчеләрне билгеләп, Конкурс материалларына бирелгән бәяләрнең җыелма 

таблицасын төзи; 

Конкурс комиссиясе карары проектын әзерли һәм аны, раслау өчен, Конкурс 

комиссиясе рәисенә җибәрә. 

Конкурста җиңүчеләр Конкурста катнашучы җыйган балларны кушу юлы 

белән билгеләнә. 

Һәр номинациядә иң күп балл җыйган катнашучы Конкурста җиңүче дип 

таныла.  

Конкурста катнашучы берничә кешенең җыйган баллар саны бер үк булса, 

турыдан-туры тавыш бирү игълан ителә. Карар утырышта катнашкан Конкурс 

комиссиясе әгъзаларының күпчелек тавышы белән кабул ителә. Тавышлар саны 

тигез булган очракта комиссия утырышында рәислек итүченең тавышы хәлиткеч 

була. 

4.6. Конкурс комиссиясе карары беркетмә белән рәсмиләштерелә, ул 

Министрлык карар проектын Конкурс комиссиясе рәисенә тәкъдим иткән көнне 

Конкурс комиссиясе рәисе тарафыннан раслана. 

Конкурс комиссиясе беркетмәсе Министрлык сайтында (http://mpt.tatarstan.ru) 

«Эшчәнлек» - «Энергияне сак тоту һәм энергонәтиҗәлелекне арттыру» 

«Конкурслар» - «Ел саен уздырыла торган «Без энергонәтиҗәлелекне сайлыбыз» 

яшь инициативалар республика конкурсы» бүлегендә аны раслаган көнне 

урнаштырыла. 

4.7. Конкурста җиңүчеләр истәлекле бүләкләр һәм дипломнар белән бүләкләнә.  

4.8. Конкурста җиңүчеләрне бүләкләү ТХФ форумы кысаларында үткәрелә. 

 

5. Конкурсны финанслау чыганаклары 

 

Конкурсны финанслау Татарстан Республикасы Министрлар Кабинетының 

2024 елның 13 февралендәге 270-р номерлы боерыгы белән энергетика һәм энергия 

ресурсларының нәтиҗәлелеге буенча Татарстан халыкара форумын уздыруга бәйле 

чыгымнарны финанс белән тәэмин итүгә бүлеп бирелгән акчалар хисабына 

башкарыла.  

Ел саен үткәрелә торган «Без 

энергонәтиҗәлелекне сайлыйбыз» 

яшь инициативалар республика 

конкурсын уздыру турында 

нигезләмәгә 1 нче кушымта 

Форма 

 

Ел саен үткәрелә торган «Без энергонәтиҗәлелекне сайлыйбыз» яшь инициативалар 

республика конкурсында катнашу өчен гариза 

 

1. Катнашучы турында мәгълүматлар 
Катнашучының фамилиясе, исеме, 

атасының исеме (соңгысы – булган 

очракта)   

 

Индексны күрсәтеп, почта адресы  

Белем бирү оешмасы  

Факультет/Кафедра  

Сыйныф/Курс  

Катнашучының элемтә өчен 

телефоны 
 

Катнашучының е-mail  

 

2. Тәкъдим ителә торган эш турында мәгълүмат 
Проектның исеме  

Конкурс номинациясе Искәрмә: Номинациянең атамасы Конкурс 

турындагы нигезләмәнең 2 бүлегенә туры килергә 

тиеш 

 

3. Гаризага теркәлә торган документлар исемлеге: 
№ Документлар исемлеге (битләр саны/данә) 

1 Мәсәлән: Проект паспорты (5 бит) 

2 Мәсәлән: Тәкъдирнамә (10 бит) 

3 Мәсәлән: Фотолар (3 данә) 

4 Мәсәлән: Видеоролик (1 данә) 

 

Конкурста катнашучы ________________________________  
                                                                                имза 

Конкурска җибәрү көне: _______________________  

 Ел саен үткәрелә торган «Без 

энергонәтиҗәлелекне сайлыйбыз» 

яшь инициативалар республика 

конкурсын уздыру турында 

нигезләмәгә 2 нче кушымта 

 

Ел саен үткәрелә торган «Без энергонәтиҗәлелекне сайлыйбыз» яшь инициативалар 

республика конкурсына конкурс материалларын рәсмиләштерүгә таләпләр 

 

1. Конкурс материаллары электрон рәвештә электрон почта адресына җибәрелә: 

cetrt@mail.ru.   

2. Конкурс материалларын рәсмиләштерү: бит рәвеше – А4, битнең барлык 

кырлары – 2 см, хәрефләр – Times New Roman, хәрефләрнең үлчәме – 12 кегль, юл 

ара интервал – 1,5, абзац (кызыл юл/чигенү) – 1 см, эшнең төп текстын тигезләү – 

киңлеге буенча. Редактор Microsoft Word.  

Кычкача эчтәлек текстның бер битеннән дә артмаска, 1000 кадәр басма билге 

булырга тиеш.  

Тәкъдирнамә: 5-10 слайд, файлның рәвеше – PDF. 

Конкурс эшенең төп текстының күләме басма текстның 10 битеннән дә 

артмаска тиеш. 

3. Барлык логотиплар, фоторәсемнәр һәм башка рәсемнәр аларны  JPG 

рәвешендә бастырып чыгару (кимендә 300 dpi) мөмкинлеген бирә торган булырга 

тиеш. Шул ук вакытта һәр аерым документ (гариза, тәкъдирнамә һ.б.) аерым 

битләргә бүленмичә, бердәм файл итеп рәсмиләштерелә (Искәрмә: бер документның 

барлык битләре дә бер файлда булырга тиеш). 

4. Авторлар тәкъдим ителгән Конкурс материалларында булган мәгълүматка 

карата тулысынча җаваплы булулары белән килешәләр.  

Конкурсны оештыручылар авторлык эшенең эчтәлеге, авторлык хокукларын 

бозу, товар билгеләрен, фирма исемнәрен һәм аларның логотипларын рөхсәтсез 

куллану, шулай ук өченче затларның хокукларын бозу өчен җаваплы түгел. Конкурс 

материалларының эчтәлегенә карата өченче затлардан дәгъвалар килгән очракта, 

Конкурсны оештыручылар автор турында булган мәгълүматны тапшыралар һәм 

автор мөстәкыйль рәвештә һәм үз хисабына күрсәтелгән дәгъваларны җайга сала, 

шул ук вакытта тиешле гариза Конкурстан алына. 

 

4. Гаризага теркәлә торган проект паспорты түбәндәгеләрне үз эченә алырга 

тиеш: 

проектның исеме; 

номинацияне күрсәтү; 

эчтлеге: төп нигезләмәләрне һәм максатларны бәян итү, теманың сайланышын 

һәм аның актуальлеген нигезләү, әлеге тематика буенча булган тикшеренүләргә 

кыскача күзәтү; 

кагыйдәләр өлеше түбәндәгеләрне үз эченә ала: эшне/технологияне тасвирлау 

(энергия нәтиҗәлелеге, энергияне сак тоту, энергонәтиҗәле технологияләр, 

продукция, җитештерү технологияләре, җәмгыятьтә үз-үзеңне тоту модельләрен 

үзгәртү, әлеге теманың закон чыгару аспектларын камилләштерү, шулай ук аларның 

mailto:cetrt@mail.ru

инде булган яисә охшаш проблемалардан нәрсәсе белән өстенлекле булуы һ.б. 

турында тәкдимнәр); тикшерелә торган проблема буенча әдәбиятка кагыйдәләр 

ягыннан анализ; 

гамәли өлеше түбәндәгеләрне үз эченә ала: нәтиҗәләрнең билгеләнешен һәм 

куллану өлкәсен/өлкәләрен тасвирлау, сурәтләр (сызымнар, графиклар һ.б.); 

икътисадый нәтиҗәлелекне нигезләү:  

техник юнәлештәге Конкурс материаллары өчен икътисадый нәтиҗә, 

файдалану чыгымнарын һәм җайланмалардан нәтиҗәле файдалану өлешен алып, 

янга калдырылган энергиянең бәясе (тиешле тарифка тапкырланган энергетика 

нәтиҗәлелеге) буларак бәяләнә; 

гуманитар юнәлештәге Конкурс материаллары өчен икътисадый нәтиҗә төрле 

тикшеренүләр (беренчел, икенчел) нәтиҗәсендә алынган мәгълүматлар, шулай ук 

Конкурста катнашучылар көткән нәтиҗәләрнең фаразлары нигезендә бәяләнә. 

бәяләмә – гамәлгә кертүнең төп нәтиҗәләре, перспективалары. 

Ел саен үткәрелә торган «Без 

энергонәтиҗәлелекне сайлыйбыз» 

яшь инициативалар республика 

конкурсын уздыру турында 

нигезләмәгә 3 нче кушымта 

 
Шәхси мәгълүматларны эшкәртүгә ризалык  

 

Мин,_________________________________________________________________________, 
Конкурста катнашучының фамилиясе, исеме, атасының исеме (соңгысы – булган очракта) 

укый ________________________________________________________________, элемтә өчен 

телефон: ____________________, 

Татарстан Республикасы Сәнәгать һәм сәүдә министрлыгына һәм «Татарстан Республикасы 

Энергия ресурсларының нәтиҗәле технологияләре үзәге» дәүләт автоном учреждениесенә (алга 

таба – Операторлар), ел саен үткәрелә торган «Без энергонәтиҗәлелекне сайлыйбыз» яшь 

инициативалар республика конкурсын үткәрү кысаларында, шулай ук конкурста 

катнашучыларның мәгълүматлар базасын булдыру, Операторлар сайтларында (http://tef.tatar/) 

конкурста җиңүчеләр турында мәгълүмат урнаштыру һәм конкурста җиңүчеләр турында 

мәгълүмат урнаштыру максатында,  «Шәхси мәгълүматлар турында» 2006 елның 27 июлендәге 

152-ФЗ номерлы федераль законның 9 статьясы нигезендә үз ихтыярым белән һәм үз 

мәнфәгатьләремдә автоматлаштыру чараларын кулланып, кулланмыйча да, шәхси мәгълүматларны 

эшкәртүгә ризалык бирәм. 

Әлеге гариза белән Операторга түбәндә санап үтелгән шәхси мәгълүмат категорияләренә 

караган минем шәхси мәгълүматларымны эшкәртүгә рөхсәт бирәм:  

1. Гражданинның фамилиясе, исеме, атасының исеме (соңгысы булган очракта)  

2. Элемтә өчен телефоны 

3. Белем бирү оешмасы 

4. Социаль статусы 

5. Битнең төсле цифрлы фотографик сурәте 

Мин шәхси мәгълүматларны бары тик түбәндәге максатларда гына куллануга ризалык 

бирәм:  

 «Без энергонәтиҗәлелекне сайлыйбыз» яшь инициативалар республика конкурсында 

катнашу өчен гариза төзү һәм эшкәртү; 

 тапшырылган конкурс материалларын карау; 

 статистика алып бару; 

 конкурс нәтиҗәләрен Операторының рәсми сайтында бастырып чыгару; 

 югарыда күрсәтелгән максатларга бәйле башка гамәлләр. 

«Без энергонәтиҗәлелекне сайлыйбыз» яшь инициативалар республика конкурсы турындагы 

мәгълүматны бастыру кысаларында, басма матбугатта, интернет челтәрендә, радио- һәм 

телевидение эфирында урнаштырыла торган мәгълүмати һәм башка материалларда үз 

сурәтләремне кулланырга ризалык бирәм. 

Сурәтләр минем намусымны, абруемны һәм эшлекле дәрәҗәмне боза торган ысуллар белән 

кулланыла алмый. 

Шәхси мәгълүматларны эшкәртүгә әлеге ризалык вакыты бирелгән мизгелдән башлап 

чикләнмәгән вакытка кадәр гамәлдә була һәм, Россия Федерациясе законнары таләпләренә туры 

китереп, Операторга гади язма рәештә гариза биргән очракта, минем тарафтан кире алынырга 

мөмкин. 

 
 

"___" _________20___ ел. ___________________ _______________ 
 (конкурста катнашучының имзасы) (фамилиясе, инициаллары – булган очракта) 

Ел саен үткәрелә торган «Без 

энергонәтиҗәлелекне сайлыйбыз» 

яшь инициативалар республика 

конкурсын уздыру турында 

нигезләмәгә 4 нче кушымта 
 

Шәхси мәгълүматлар субъекты тарафыннан тарату өчен рөхсәт ителгән шәхси  

мәгълүматларны эшкәртүгә ризалык 

Мин,_________________________________________________________________________,  
Шәхси мәгълүматлар субъектының фамилиясе, исеме, ата исеме (соңгысы – булган очракта) 

элемтә өчен телефон: ____________________, электрон почта адресы ___________________, 

Татарстан Республикасы Сәнәгать һәм сәүдә министрлыгына (ИНН 1655141766, ОГРН 

1071690046075, урнашкан урыны   420111, Татарстан Республикасы, Казан шәһәре, 

Островский урамы, 4 йорт) һәм «Татарстан Республикасы Энергия ресурсларының нәтиҗәле 

технологияләре үзәге» дәүләт автоном учреждениесенә (ИНН 1654029730, ОГРН 1021602848519, 

уздыру урыны: Казан шәһәре, Академик Губкин урамы, 50, 1001 нче бүлмә) (алга таба – 

Операторлар), ел саен үткәрелә торган «Без энергонәтиҗәлелекне сайлыйбыз» яшь инициативалар 

республика конкурсын үткәрү кысаларында, Энергетика һәм энергетика нәтиҗәлелеге буенча 

Татарстан халыкара форумының рәсми сайтында минем турында мәгълүмат урнаштыру 

максатында, «Шәхси мәгълүматлар турында» 2006 елның 27 июлендәге 152-ФЗ номерлы федераль 

законның  101  статьясы нигезендә минем шәхси мәгълүматларымны түбәндәге тәртиптә эшкәртүгә 

риза булуымны белдерәм: 

 
Шәхси 

мәгълүматлар 

категориясе 

Шәхси мәгълүматлар 

исемлеге 

Тарату өчен 

рөхсәт итәм 

(әйе/юк) 

Затларның 

чикләнмәгән 

даирәсенә тарату 

өчен рөхсәт итәм 

(әйе/юк) 

Шартлар 

һәм тыюлар 

Өстәмә 

шартлар 

Гомуми шәхси 

мәгълүматлар 

Фамилия     

Исем     

Ата исеме (булган 

очракта) 

    

Элемтә өчен телефоны     

Белем бирү оешмасы     

Социаль статусы     

Биометрик шәхси 

мәгълүматлар 

Битнең төсле цифрлы 

фотографик сурәте 

    

 

Шәхси мәгълүматлар субъектының шәхси мәгълүматлары Операторлар тарафыннан 

затларның чикләнмәгән даирәсенә тапшырылачак һәм алар белән башка төрле гамәлләр кылыначак 

мәгълүмат ресурслары турында белешмәләр: 

 

Мәгълүмат ресурсы Шәхси мәгълүматлар белән эш итү 

http://tef.tatar Затларның чикләнмәгән даирәсенә бирү 

 

Әлеге ризалык минем тарафтан ирекле рәвештә бирелде һәм 20___ елның «__» _________ 

башлап 20 ___ елның  «__» _________ кадәр гамәлдә булачак. 

Минем шәхси мәгълүматларымны таратуны туктату турында таләп итү хокукын үз өстемдә 

калдырам. Таләпне алган очракта, Операторлар минем шәхси мәгълүматларымны таратуны 

кичекмәстән туктатырга, шулай ук шәхси мәгълүматлар тапшырылган өченче затлар исемлеген 

хәбәр итәргә тиеш. 
 

_____________                              ____________________                    ____________________ 
                көне                                                                               имза                                                                 фамилия, инициаллар (булган очракта) 


